
sþ. 335. Skýrsla [20. mál]
fjármálaráðherra um kaup og sölu fasteigna á vegum ríkisins, skv. beiðni.

Á þingskjali nr. 20 er svofelld beiðni um skýrslu frá fjármálaráðherra um kaup og sölu
fasteigna á vegum ríkisins síðan 26. maí 1983:

"Með vísan til 30. gr. laga um þingsköp Alþingis óskum við undirritaðir alþingismenn
eftir því að fjármálaráðherra gefi Alþingi skýrslu um kaup og sölu fasteigna sem fram hafa
farið á vegum ríkisins síðan 26. maí 1983 til þessa dags.

Í skýrslunni verði getið kaup- og söluverðs hverrar fasteignar, fasteigna- og brunabóta-
mats og greiðsluskilmála. Gerð verði grein fyrir stærð húsnæðis, afhendingartíma og
kostnaði við breytingar. Einnig komi fram í skýrslunni hvort heimild var fyrir viðskiptun-
um í fjárlögum þegar viðskiptin fóru fram.

Beiðni þessi var lögð fram á síðasta þingi, en ekki tókst að skila skýrslu fyrir þinglok.
því er beiðnin lögð fram að nýju.

Þess er óskað að skýrslan verði tekin til umræðu á fundi sameinaðs Alþingis þegar henni
hefur verið dreift meðal þingmanna."

Beiðnin er dagsett 12. október 1987 og er frá alþingismönnunum Guðrúnu Helgadótt-
ur, Ólafi Ragnari Grímssyni, Hjörleifi Guttormssyni, Margréti Frímannsdóttur, Skúla
Alexanderssyni, Steingrími J. Sigfússyni, Ragnari Arnalds, Svavari Gestssyni og Málmfríði
Sigurðardóttur .

Þegar beiðni þessi var upphaflega borin fram á 109. löggjafarþingi og send fjármálaráð-
herra var öllum ráðuneytum skrifað hinn 27. febrúar 1987, en í bréfi fjármálaráðuneytisins
segir m.a.:

"Ráðuneytið fer þess hér með á leit að neðangreindar upplýsingar verði ... sendar
eignadeild fjármálaráðuneytisins svo fljótt sem auðið er svo að unnt verði að gefa umbeðna
skýrslu:
1. Stofnun sem stóð að kaupum eða sölu fasteignar.
2. Heiti fasteignar (húsheiti eða götunafn og númer, staður).
3. Stærð í fermetrum.
4. Afhendingardagur.
5. Hvort heimildar til kaupa eða lántöku/eða sölu sé getið í fjárlögum (6. gr.).
6. Hvort um kaup eða sölu hafi verið að ræða.
7. Matsverð eignar á kaupsamningsdegi.

a. Brunabótamat.
b. Fasteignamat.

8. Verð.

9. Greiðsluskilmálar.
a. Útborgunarfjárhæð.
b. Fjárhæð greidd með skuldabréfi.

1. Lánstími (ár).
2. Vextir.
3. Vísitala.

10. Kostnaður við breytingu á húsnæðinu (til ársloka 1986)."
Skýrslan nær yfir tímabilið 26. maí 1983 til 15. október 1987. Á þessu skeiði voru

keyptar 77 fasteignir og lóðir en seldar 28. Makaskiptasamningar eru taldir með sem kaup
og sala.

Sundurliðun eftir árum er þessi:

Tala Tala Fasteigna- Brunabóta- Andvirði Andvirði
keyptra seldra mat í mat í keyptra seldra
eigna eigna þús. kr. þús. kr. eigna eigna

1983 ..................... 10 3 25.063 23.370 16.548 1.766
1984 ..................... 9 2 37.291 21.762 16.824 4.024
1985 ..................... 23 8 197.483 370.806 244.932 18.646
1986 ..................... 14 12 251.712 478.679 226.794 57.697
1987 ..................... 20 2 277.209 374.636 584.300 3.800
6tímasett ................ 1 1 5.521 15.820

Hér á eftir fer skrá yfir fasteignakaup og fasteignasölu yfir fyrrgreint tímabil. Skráin er
unnin upp úr gögnum fjármálaráðuneytisins en þar eð ekki bárust svör frá öllum
ráðuneytum er ekki full vissa fyrir því að allar fasteignir, sem keyptar eða seldar voru á
umræddum tíma, séu í skránni. Til skýringar á skránni skal eftirfarandi getið:
1. Í öllum tilvikum er getið um notanda fasteignar, nema þar sem engin starfsemi er.
2. Staðsetningar er alls staðar getið.
3. Flatarmáls eigna er getið, nema þar sem það er ekki tiltækt, hvorki í samningum eða

vinnugögnum með samningum né hjá Fasteignamati ríkisins.
4. Kaup- og söludagsetninga er alls staðar getið þegar tiltækar eru.
5. Afhendingardagsetninga er alls staðar getið, þegar tiltækar eru.
6. Heimildir til kaupa eða sölu er að finna í fjárlögum, annaðhvort í 6. gr. þeirra eða sem

fjárfestingarlið viðkomandi stofnunar. Ef eign er keypt eða seld án heimildar er um það
fyrirvari í samningi að slík heimild fáist.

7. Fasteignamat er skráð þar sem það liggur fyrir.
8. Brunabótamat er skráð þar sem það liggur fyrir.
9. Kaupverð/söluverð er skráð. Í makaskiptasamningum er þó aðeins skráð fjárhæð

milligjafar. Þó eru undantekningar frá því.
10. Greiðsluskilmála er getið í flestum tilvikum og skiptingar verðs í útborgun og greiðslu

með skuldabréfum eða yfirtöku skulda. Lánstíma er getið nema þegar um yfirtöku á
veðdeildarbéfum Landsbanka Íslands er að ræða (húsnæðismálastjórnarlán). Vaxtafót-
ur skuldabréfa er skráður og þegar "L" er skráð í dálk um verðtryggingar táknar það
verðtryggingu samkvæmt lánskjaravísitölu.

11. Skráður er kostnaður við byggingu eða breytingu húsnæðis þar sem við á.
12. Á fáeinum stöðum eru skýringar í aftasta dálki, svo sem ef fasteign var keypt á

byggingarstigi. Þá er og vísað til skýringa í aftasta dálki ef eitthvert atriði er merkt
stjörnu (*).
Þess skal getið að þegar ákveðið er að kaupa eða selja fasteign er það auglýst í

fjölmiðlum.

